
16.08.2012 को उत्तर दिए जाने के लिए
भारतीय वाणिज्यिक दूतावास कार्यालयों द्वारा सेवित व्यक्ति
646.
श्री मणि शंकर अय्यरः 
क्या विदेश मंत्री दिनांक 22 मार्च, 2012 को राज्य सभा में अतारांकित प्रश्न 974 के दिए गए उत्तर को देखेंगे और यह बताने की कृपा करेंगे किः
(क) 
क्या बर्मिंघम और ग्लासगो और साथ ही बॉन्न, फ्रैंकफर्ट और म्युनिख में स्थिति भारतीय वाणिज्यिक दूतावास कार्यालय जो अपने-अपने संबंधित देश की राजधानियों से उतनी ही दूरी पर स्थित हैं, जितनी कि दम्मम और रियाध के बीच की दूरी है, सऊदी अरब के पूर्वी प्रांत में रहने वाले भारतीयों की तुलना में बहुत ही कम भारतीयों को अपनी सेवाएं प्रदान करते हैं; और
(ख) 
यदि हां, तो पूर्वी प्रांत में रहने वाले विशाल भारतीय जनसमुदाय को निवासी वाणिज्यिक दूतावास संबंधी सुविधाओं से वंचित रखे जाने के कारण क्या हैं जबकि सऊदी अरब में स्थित भारतीय वाणज्यिक दूतावासों की तुलना में भारत में सऊदी अरब के कहीं अधिक वाणिज्यिक दूतावास कार्यालय हैं?
उत्तर
विदेश राज्य मंत्री
(श्रीमती प्रनीत कौर)
(क)
हालांकि, ग्लासगो तथा बॉन में कोई भारतीय कोंसलावास नहीं है, तथापि बर्मिंघम, फ्रैंकफर्ट तथा म्युनिख स्थित भारतीय कोंसलावास अपनी संबंधित राजधानियों से उतनी ही दूरी पर स्थित हैं, जितनी कि रियाध से दम्मम है। कोंसलावास संबंधी अपने विभिन्न कार्यों के अतिरिक्त वे स्थानीय भारतीय निवासियों, जिनकी संख्या भिन्न-भिन्न स्थानों पर भिन्न-भिन्न है, को अपनी सेवाएं भी प्रदान करते हैं। 
(ख)
सऊदी अरब के पूर्वी प्रांतों में भारतीय नागरिकों को रियाध स्थित भारतीय दूतावास द्वारा सभी अपेक्षित कोंसली सेवाएं प्रदान की जाती हैं और यह दूतावासा वीजा एवं पासपोर्ट आवेदन केंद्र के माध्यम से प्रति सप्ताह दम्मम में एक कोंसुलर टीम भी भेजता है।  
*****
